
Hurmatli oilalar: 

Nyu-York shahri davlat maktablarida (NYCPS) bizning eng ustuvor vazifamiz o‘quvchilarimizning xavfsizligi 
va farovonligidir. O‘quvchilar himoyalangan bo‘lishi hamda ularning diqqat-e’tiborlari har doim o‘qishga 
qaratilishini ta’minlash uchun maktablarimizda texnologiyalardan qanday foydalanilayotganini chuqur 
o‘ylab ko‘ramiz. 

Nimalarni kutish kerakligini bilishingiz uchun joriy yilda farzandingizning sinfxonasida va undan tashqarida 
texnologiyalardan qanday foydalanilishi haqidagi yangiliklar hamda eslatmalarni taqdim etmoqdamiz.  

Yangi texnologiya siyosatlari  
2026–2027-o‘quv yili uchun biz o‘quvchilarning sun’iy intellekt (SI) va ekranlardan foydalanishiga har bir 
sinf darajasiga moslashtirilgan ko‘rsatmalar yordamida chuqur o‘ylangan yondashuvni qo‘llamoqdamiz.  

Sinf Sunʼiy intellekt Ekran vaqti cheklovlari 

2-K – 2 

O‘quvchilarga mo‘ljallangan generativ SI-
dan foydalanishga ruxsat berilmaydi 

Kundalik 1:1 ekran vaqtiga ruxsat 
etilmaydi 

3 – 5 
Kundalik 1:1 ekran vaqtini 30 

daqiqadan oshirmaslik tavsiya 
etiladi 

6 – 8 
Kundalik 1:1 ekran vaqtini 45 

daqiqadan oshirmaslik tavsiya 
etiladi 

Oliy maktabi 

Muayyan tasdiqlangan maqsadlarda 
generativ SI haqida o‘rganish va undan 

foydalanish uchun cheklangan, 
yo‘naltirilgan imkoniyatlar 

Kundalik 1:1 ekran vaqti ularning 
kursi va maktabiga bog‘liq bo‘ladi 

Ushbu siyosat imkoniyati cheklangan o‘quvchilar va ingliz tilini o‘rganuvchilar (ELL) uchun zarur 
vositalardan foydalanishni yoki testlar, masofaviy o‘qitish kunlari yoki elektron kitoblar hamda dasturlash 
kabi markaz tomonidan tasdiqlangan ta’lim jarayonlari bilan bog‘liq ekran vaqtini o‘z ichiga olmaydi. Ushbu 
siyosat haqida batafsil ma’lumot olish uchun schools.nyc.gov/AI saytiga tashrif buyuring.  

Uyali telefon va shaxsiy qurilmalar siyosati  
Maktab kuni davomida farzandingizga internetga ulanadigan shaxsiy elektron qurilmalardan foydalanishga 
ruxsat berilmaydi. Bunga mobil telefonlar, noutbuklar va planshetlar kiradi. Qurilmalarni qanday saqlash 
haqidagi ma’lumotni farzandingiz o‘qiydigan maktab ma’muriyati taqdim etadi. O‘quvchilar maktab 
tomonidan berilgan qurilmalardan yangi ekran vaqti siyosatimizga muvofiq foydalanishda davom etishlari 
mumkin. Batafsil ma’lumotni schools.nyc.gov/DevicePolicy sahifasidan bilib oling.  

http://schools.nyc.gov/
https://schools.nyc.gov/AI
https://schools.nyc.gov/DevicePolicy

O‘quvchilar maxfiyligi  
NYCPS farzandingizning shaxsiy ma’lumotlari, o‘zlashtirish ko‘rsatkichlari va boshqa nozik 
ma’lumotlarining xavfsiz hamda himoyalangan bo‘lishini ta’minlash majburiyatini oladi. NYCPS ota-onasi 
yoki vasiysi sifatida siz farzandingizning shaxsiy va ta’limga oid ma’lumotlarini himoya qilishga yordam 
beradigan huquqlarga egasiz. Batafsil: schools.nyc.gov/StudentPrivacy. 

Farzandingizning NYCPS o‘quvchi hisob qaydnomasi  
Farzandingiz maktabga birinchi marta ro‘yxatga olinganida unga avtomatik ravishda NYCPS hisob 
qaydnomasi berilganini bilarmidingiz? O‘zlarining “@nycstudents.net” hisob qaydnomalari orqali 
o‘quvchilar TeachHub, Google Classroom, iLearnNYC, Microsoft Office, Adobe Creative Cloud va boshqa 
ko‘plab platformalardan foydalanishlari mumkin!  

NYCPS’ning TeachHub platformasi o‘quvchilarni barcha NYCPS ta’lim ilovalari bilan bir joyda bog‘laydi! 
Batafsil: schools.nyc.gov/TeachHub.  

Maktabingiz farzandingizning hisob qaydnomasi uchun foydalanuvchi nomi va parolini taqdim etadi. 
Batafsil: schools.nyc.gov/StudentAccounts.  

Yodda tuting: O‘quvchilar uchun mo‘ljallangan NYCPS o‘quvchi hisob qaydnomasi ota-onalarga 
mo‘ljallangan Nyu-York shahri maktablari hisob qaydnomasidan (NYCSA) farq qiladi. NYCSA haqida 
batafsil ma’lumotni quyida topishingiz mumkin. 

Sizning Nyu-York shahri maktablari hisob qaydnomangiz (NYCSA) 
NYCSA — farzandingizning baholari, test natijalari, davomati, transporti va boshqa ma’lumotlarini onlayn 
tarzda, bir joyda tekshirishning qulay usulidir! Sizda hali NYCSA yo'qmi? Ishni boshlash uchun 
schools.nyc.gov/NYCSASetUp havolasiga tashrif buyuring. Eslatib o‘tamiz, ushbu o‘quv yilining keyingi 
davridan boshlab biz NYCSA xizmatidan foydalanish imkoniyatini kengaytirmoqdamiz, natijada birga 
yashamaydigan ota-onalar yoki vasiylar ham kutish muddatlarisiz hisob qaydnomasi ochishlari va 
farzandlarining ma’lumotlarini ko‘rishlari mumkin bo‘ladi. Hisob qaydnomangiz orqali nimalar qila 
olishingiz va kutilayotgan o‘zgarishlar haqida schools.nyc.gov/NYCSA havolasida batafsil bilib oling. 

Masofaviy oʻrganish 
Saylov kuni, ya’ni 3-noyabr, seshanba kuni hamda noqulay ob-havo yoki boshqa favqulodda holatlar tufayli 
an’anaviy ta’lim bekor qilingan har qanday vaqtda masofaviy ta’lim tashkil etiladi. Masofaviy ta’lim 
kunlarida bog‘cha yoshidagi va undan yuqori sinf o‘quvchilari darslarda uydan turib qatnashadilar. 
Boshlang'ich maktab yoki Pre-K markazida LYFE yoki 3-K yoki Pre-K dasturida o'qiyotgan bolalar o'zlarining 
dasturlarida ko'rsatilgan masofaviy ta'lim tajribalarida qatnashishlari kerak.  

http://schools.nyc.gov/
https://schools.nyc.gov/StudentPrivacy
https://schools.nyc.gov/TeachHub
https://schools.nyc.gov/StudentAccounts
https://www.schools.nyc.gov/setup-guide
https://schools.nyc.gov/NYCSA

Masofaviy ta’limda qatnashish uchun farzandingiz internetga ulanadigan kompyuter, noutbuk yoki 
planshetdan foydalana olishi kerak. Agar sizda bunday qurilma bo‘lmasa, maktabingizdan NYCPS 
tomonidan vaqtincha beriladigan qurilmani so‘rashingiz mumkin. Foydali ma’lumotlarni olish va oilangiz 
tayyor ekanligiga ishonch hosil qilish uchun schools.nyc.gov/DigitalLearning havolasiga tashrif buyuring. 

http://schools.nyc.gov/
https://www.schools.nyc.gov/learning/digital-learning

